
Nossa raspada

Cults divins avuost 2026
Dumengia, ils 2 avuost

09:30 	 Ramosch
11:00	 Tschlin
rav. Christoph Reutlinger

Dumengia, ils 9 avuost

11:00 	 Alp Tea: cult divin i’l rom da la festa 
	 d’alp.
rav. Christoph Reutlinger	
11:00 	 Samignun: ökumenischer Gottesdienst auf 	
	 Alp Trida Sattel mit gesanglicher 
	 Umrahmung durch den St. Magnus Chor 		
	 (Bergfahrten um 10:00 und 10:30 für Gottes-	
	 dienstbesucherInnen gratis). 	
Pfr. Markus Peters und Romana Giossi

Dumengia, ils 23 avuost

09:30 	 Ramosch
11:00	 Tschlin
predichanta laica Seraina Guler

Crist disch: Eu sun gnü per chi 
hajan vita ed abundanza. (tenor 
Joan 10,10)

Allegra!
Discuorra Gesu quia forsa dal pa-
radis? O manaja’l üna vita vaira 
i’l temp preschaint ed abundanza 
na pür in ün avegnir lontan, ma 
uossa e quia? I’l evangeli suain-
ter Joannes sun pel solit tuots 
duos maniats: temp preschaint e 
ventur. Uschè am dumonda: Co 
am güda Cristus a chattar vita ed 
abundanza quia? 
Nöglia plü simpel co quai, dürant 
la stà e vers l’utuon basta drivir 
ils ögls e contemplar la bellezza 
da la natüra chi’ns circundescha, 
basta preparar la racolta, früt da 
nossa lavur, ma eir adüna alch 
implü, plü grond co nus. – Ma 
Cristus pensa plü probabel amo 
ad alch oter: A l’inguidamaint 
chi’s chatta in seis evangeli, a 
la lia ch’el fuonda cun Dieu, a la 
spranza e fidanza chi discuorran 
our da quella. L’abundanza  nun 
ha in quel cas nöglia da chefar 
cun richezzas o surabundanza 
da roba. Ma cun richezza umana, 
cun buns inscunters, cun üna vita 
marcada da buntà e d’amur. 
Cun amiaivels salüds,
rav. Christoph Reutlinger.
Pravenda evangelica
7559 Tschlin
tel. 081 866 32 63
www.valsot-ref.ch

Volver, per plaschair!

Giantar cumünaivel a San Niclà
i’l Cafè sper l’En

Mercurdi, ils 26 avuost a partir da las 12:00.

Per plaschair s’annunzchar pro Cilgia Etter:

079 530 70 58



A revair e grazcha fich!
Cun la fin da meis vicariat finischa ün on particular da mia vita. Cur ch’eu sun rivada  
in Engiadina Bassa in avuost da l’on passà, nu savaiva che chi’m spettess. Hoz  
guard’inavo cun gronda recugnuschentscha.

A partir dal prüm di am n’haja sentida bainvgnüda pro Vo. Tants  
essers umans m’han retschevüda, m’han drivi lur üschs, m’han laschà tour part a  
lur vita e m’han inscuntrada cun gronda fiduzcha. Per quai suna grata da cour.
 
Dürant quist on n’haja das-chü celebrar cults divins, accumpagnar ad uffants e giu- 
venils in l’instrucziun, far visitas i’ls cumüns ed avair varsaquants  
buns inscunters.  Eu n’ha imprais bler davart la lavur in üna pravenda, la vita in üna corpora- 
ziun evangelica e pudü far cugnuschentscha cun las persunas chi sun dacha-
sa quia. L’avertezza, cun la quala chi s’ha inscuntrà a mai, m’ha fat impreschiun. Eu  
n’ha pudü badair chi vegnan vivüts solidarità, sustegn e chüra vicendaivla in quista co-
munità.
 
In prüma lingia tgnaraja eir adimmaint noss inscunters „Tanter anzas e pleds“.  
D’üna idea es dvantada ün inscunter regular tanter bleras duonnas ingaschadas.  
Pudair passantar co cha persunas investischan temp, ideas e plaschair m’ha fat incle- 
ger quanta forza chi’s po chattar in üna cumünanza. Quist proget es ün bel exaimpel cha la  
baselgia dvainta vivainta là, ingio cha essers umans as radunan, chi’s fuorman rela- 
ziuns e chi vain s-chaffi ün spazi per inscunters.
  
Da cour ingrazcha la Comunità evangelica Valsot per il temp passantà insembel, per  
la fiduzcha, la pazienza, l’incuraschimaint e’ls blers bels inscunters. Vo tuots vaivat  
contribui lapro cha quist on es dvantà per mai ün’experienza remarchabla e preziusa.

Grazcha fich!
 
Romana Giossi

Absenza dal 
ravarenda
Dals 17 als 31 avuost n’haja va-
canzas. 

In cas urgiaints as poja contactar 
a rav. Marianne Strub, tel. 081 
862 23 61.

Grazcha per l’incletta,

rav. Chr. Reutlinger

Preavis viadi dals attempats 
in Bergiaglia
Il viadi dals attempats ha lö mardi als 15 settember 
e’ns maina quist on in Bergiaglia. 

L’urari e daplü infuormaziuns seguan cun la Nossa 
raspada da settember.

Annunzchas pro Maria Pardeller, numer da telefon 
081 866 37 74.

Nus ans allegrain d’üna numerusa partecipaziun!
/il consistori e rav. Christoph Reutlinger


